
　巡檢司三湘鄉寨〈縣南八十里宋嘉定庚午巡檢盧祐建　國朝洪武中巡檢王文質〉

　隂陽學　醫學〈俱縣前嘉靖乙未知縣李璋脩〉

　僧㑹司〈南禪寺〉道㑹司〈天真觀〉

　申明亭　旌善亭〈俱麗譙樓前弘治甲子知縣胡景昭脩建〉

　養濟院〈城外富尾下市洪武巳酉知縣周文秀建〉

　舖縣前　猪欄　鸕鷀　長田〈俱縣西北逹𩁹都〉

　安逺縣署〈周九十𠀋廣十有五𠀋袤逾廣一𠀋唐貞元戊辰創䢖宋元屢火　國朝洪武丙午〉

　〈成化丙午知縣李玉劉瑀繼建嘉靖庚寅知縣劉信増建〉中爲堂後爲堂左爲幕

　又左爲知縣廨右爲阜積架閣二庫爲主簿典史廨

